
Pasirokavėms so balondio 
 

Atliekė ont palongės tuoks margugurklis Rauduonakis ėr šauk: 

– Kor brrūklis, kor brrūklis. 

Perrsio patė, perrsio patė. 

Atejė pavasaris, atejė pavasaris 

Rrēk žirrnius rinktė, rrēk žirnius rinktė. 

Korr pasidiejė, korr pasidiejė 

 

Nealatīk, sakau. Musit patrakā. 

Paveiziek kuoki ta tava „varna“ mizerna: nošiorusi, noplėkosi. 

Diekės ė ramībė. Nustuok švaistītėis tuoms šuobliems, dar longa iškrioši. 

Ons tik išvertė veizuolus kāp spongoulės ėr ka užrokava, ta užrokava: 

– Rrūpuka, rrūpuka. 

Palauk to, pėkčiau, paruodisio aš tau, kor tėi žėrnē aug. 

Pasijėmiau nu zaslana musūmblakšta, ka siautiau prėš nuosi. 

Rūtie tik cankt par posė. 

Numuojau ronko – pasioskės, 

Nalīsk daugiau pri longa – iškepsio. 

 


